
Gayatri Upadesha

கா³யத்ர்யுபதே³ஶ:

ரு’ஷய ஊசு: ।
கத²ம் கோ³பீபதேர்ப⁴வ்யா கா³யத்ரீ க்³ரு’ஹ்யதே ஜநை: ।
கிம் கார்யம் தைஸ்ததா³க்²யாஹி ததா² நாமஸஹஸ்ரகம் ॥ 1॥
ஶ்ரீஶாண்டி³ல்ய உவாச ।
வர்ணாஶ்ரமாசாரவதா புருஷேண பர: புமாந் ।
ஆராத்⁴யதே ததா³ஸத்³ய: ப்ரஸீத³தி ந சாந்யதா² ॥ 2॥
ப்³ரஹ்மசாரீ க்³ரு’ஹீ வாநப்ரஸ்தோ² யதிவரஸ்ததா² ।
சத்வார ஆஶ்ரமாஶ்சைதே ப்³ராஹ்மணஸ்யைவ ஸம்மதா: ॥ 3॥
ராஜந்யஸ்ய த்ரயஶ்சாத்³யா விஶோ த்³வௌ ச யுகா³ந்தரே ।
க்³ரு’ஹாஶ்ரமோऽபி ஶூத்³ரஸ்ய ப்³ராஹ்மணாநுக³தஸ்ய வை ॥ 4॥
வ்ராத்யாபத்⁴வம்ஸஜா:ஸர்வே தே ப⁴வந்தி நிராஶ்ரமா: ।
தேஷாம் ஸாமாந்ய ஏவாஸ்தி த⁴ர்மோ மாந்யஸ்து வைதி³கை: ॥ 5॥
ப்³ரஹ்மக்ஷத்ரவிஶாம் வக்ஷ்யே மௌஞ்ஜீ லுப்யதி சேத்³யதி³ ।
ததை³ஷாம் வ்ராத்யதா ப்ரோக்தா யோநிபே⁴தா³ச்ச ஸங்கர: ॥ 6॥
ஶ்ரூயதே ஸம்ஸ்க்ரு’திர்யேஷாம் பூர்வேஷாமபி குத்ரசித் ।
தேஷாந்து வைதி³கீ கார்யா ப்ராயஶ்சித்தை:ஸ்வஸம்ஸ்க்ரு’தி: ॥ 7॥
ந மாத்ரு’பித்ரு’பா⁴ர்யாதி³குலே யேஷாம் து ஸம்ஸ்க்ரு’தி: ।
விப்ரஸ்யாநுக்³ரஹாத் பூர்வா ஸங்கரே து ந ஸேஷ்யதே ॥ 8॥
த்³வாத³ஶாப்³த³வ்ரதம் விப்ரைர்தே³யம் க்ரு’ச்ச்²ரபுர:ஸரம் ।
அஶக்தைஶ்ச ப²லாஹாரைஸ்தீர்த²ஸ்நாநைஶ்ச தந்மதம் ॥ 9॥
விப்ரஸ்ய ப்³ரஹ்மகா³யத்ரீ க்ஷத்ரியஸ்ய விவஸ்வத: ।
வைஷ்ணவீ வ விஶ: ப்ரோக்தா ரௌத்³ரீ ஸங்கரஜந்மநாம் ॥ 10॥
அத²வா ஸர்வவர்ணாநாம் விச்யுதாநாம் ஸ்வத⁴ர்மத: ।

கா³யத்ர்யுபதே³ஶ:

ஶ்ரீபதேரேவ ஸந்மந்த்ரம் பரித்ராணாய த்³ரு’ஶ்யதே ॥ 11॥
ஸ்வாஶ்ரமாசாரயுக்³வாபி அத²வாபி நிராஶ்ரம: ।
ஶ்ரீமுகுந்த³ம் ப்ரபந்நோ யோ முச்யதே விஶ்வதோ ப⁴யாத் ॥ 12॥
ஆஶ்ரமா வைஷ்ணவப்³ராஹ்மஹராஶ்ரமா இதி த்ரய: ।
தத்தல்லிங்கா³நி ஸேவேத தத்ததா³ராத⁴நே ஜந: ॥ 13॥
தத்ராஶ்ரமம் ஸதா³ ரம்யம் ஸாத்த்விகம் வைஷ்ணவாபி⁴த⁴ம் ।
யத்ர வைதி³கத⁴ர்மேண வைஷ்ணவோ த⁴ர்ம இஷ்யதே ॥ 14॥
த்³ரு’ஷ்ட்வா பா⁴க³வதம் விப்ரம் ஸர்வதோ³ஷவிவர்ஜிதம் ।
பரிசாய்ய கு³ரும் குர்யாது³பதே³ஶம் ததோ ப⁴ஜேத் ॥ 15॥
ப்ராயஶ்சித்தைர்வ்ரதை:ஸ்நாத:ஸ்வஸ்திவாசநபூர்வகம் ।
க³ர்பா⁴தா⁴நாதி³ஸம்ஸ்காராநாசார்யேணைவ காரயேத் ॥ 16॥
நாராயணைர்வாஸுதே³வைர்நாரஸிம்ஹை: பரைரபி ।
ஜுஹுயால்லக்ஷஸங்க்²யாகைஸ்ததோ க்³ராஹ்யம் மநூத்தமம் ॥ 17॥
அத² பூ⁴மிபதேர்வக்ஷ்யே விதா⁴நம் ஜக³தாம் முதே³ ।
கோ³பாலாராத⁴நே யோக்³யம் யோக்³யம் லோகஸ்ய பாலநே ॥ 18॥
ஶுபே⁴ காலே ஶுபே⁴ தே³ஶே க்ரு’த்வா பூ⁴மிபரிக்³ரஹம் ।
மண்ட³பம் தத்ர குர்வீத குண்டா³நி ச யதா²விதி⁴ ॥ 19॥
சது:ஶாலம் தத: கார்யம் ப்ராகாரோபவநாஶ்ரிதம் ।
ப்ராக்³வம்ஶம் பீதபட்டேந ஶ்ரீதா³ம்நாபி ப்ரஶோப⁴யேத் ॥ 20॥
கோ³வர்த⁴நம் க்ஷேத்ரபதிம் யோக³மாயாம் ச த்³வாரபாம் ।
மத்⁴யே வேத்³யாந்து கோ³பாலம் தி³க்³வ்யூஹே வ்யூஹபாந் யஜேத் ॥ 21॥
பா³ஹ்யஶாலேஷு க³ணபம் க்³ரஹாந்மாத்ரு’புர:ஸராந் ।
ஆகா⁴ராந்தம் ஸ்வக்³ரு’ஹ்யோக்தமாசார்ய:ஸ்வயமாசரேத் ॥ 22॥
ததோऽஸௌ கு³ரவே க³த்வா ஸாஷ்டாங்க³ம் ப்ரணிபத்ய ச ।
ஸமாநயேந்மஹாயாநைராசார்யம் பூஜயேத³த² ॥ 23॥
ப்³ரஹ்மணா ப்ரேஷிதம் ஶிஷ்யமாசார்யோ மந்த்ரஸம்ப்⁴ரு’தை: ।
தீ³க்ஷோக்தவர்த்மநா ஶுத்³த⁴ம் ஸ்நாபயேத் ஷோட³ஶத்³விஜை: ॥ 24॥

கா³யத்ர்யுபதே³ஶ:

தத:ஶ்ரீமூலகா³யத்ர்யா ஹுத்வா த³ஶஶதம் புந: ।
பூ⁴ஷித: பீதவாஸ:ஸ்ரக்³ மண்டி³தோ வாத்³யகோ⁴ஷத: ॥ 25॥
ஆதி³ஶேத³த² கா³யத்ரீம் கு³ரு:ஸம்ப்ரோக்தவர்த்மநா ।
வித்தார்த்³த⁴மர்பயேச்ச²க்த்யா தோஷயேச்ச ஹரிம் கு³ரும் ॥ 26॥
தே³வர்ஷிச்ச²ந்த³ஸம்யுக்தாம் ஷட³ங்க³த்⁴யாநஸம்மதாம் ।
த்⁴யாயந் ப⁴க³வதோ ரூபம் கு³ருஶ்சோபதி³ஶேத்த்ரிஶ: ॥ 27॥
ஶ்ரீபதேரஸ்ய கா³யத்ர்யா தே³வதா புருஷோத்தம: ।
ஹுதாஶநோ முநிஸ்தஸ்யாஶ்ச²ந்தோ³ கா³யத்ர்யமிஷ்யதே ॥ 28॥
ஹரிப⁴க்திப்ரஸித்³த்⁴யர்த²ம் விநியோக:³ ப்ரகீர்த்தித: ।
ஶ்ரீகோ³விந்தா³யேதி ஹ்ரு’தி³லலாடே வித்³மஹே இதி ॥ 29॥
ஶிகா²யாம் வாஸுதே³வாய கவசம் தீ⁴மஹீதி ச ।
தந்ந: க்ரு’ஷ்ண இதி ஸ்வக்ஷ்ணோரஸ்த்ரே வாபி ப்ரசோத³யாத் ॥ 30॥
ஆவிர்பூ⁴ய ப்ரபா⁴மயே ஸ்வவபுஷே ப⁴க்தாநுகம்பாரஸை-

ர்ஜீவாம்ஶ்சேதயதே தி⁴யா நிஜக்ரு’தே:ஸம்பாத³யந் ய: ப²லம் ।
தஸ்யாநந்த³நிதே: ⁴ ஸ்வரூபமமலம் ஸ்யாத்³கோ³சரம் ந:ஸதா³
யேநாஸ்மாகமபீத்³ரு’ஶே ப⁴க³வதோ ரூபே ப⁴வேச்சே²முஷீ ॥ 31॥

இதி லப்³த்⁴வா கு³ரோர்மந்த்ரம் வைஷ்ணவீம் தா⁴ரயேத்ஸ்ரஜம் ।
ஸமாப்ய ஹோமஶேஷஞ்ச பூஜாஶேஷம் யதோ²தி³தம் ॥ 32॥
கு³ரும் ஸம்மாநயேத்³ப⁴க்த்யா தா³ஸ்யமாஜந்மமாசரேத் ।
க்³ராமதா⁴மத⁴ராவ்ரு’த்தி: ப்ராஸாதா³ராமமர்பயேத் ॥ 33॥
மோசயேந்நிக³ட³க்³ரஸ்தாந் ராஜப்⁴யோ தா³ஸ்யதோ ரு’ணாத் ।
அத²ஸம்ப்ரேஷயேத்³யாநைர்மஹோத்ஸவபுர:ஸரம் ॥ 34॥
தா³ராகா³ரஸுதாதீ³நி ஸர்வம் தஸ்மை நிவேத³யேத் ।
ததோ ப⁴க³வத:குர்யாது³த்ஸவம் வைஷ்ணவைர்ஜநை: ॥ 35॥
ஸப்தாஹம் தத்ர நிவஸேத்ஸத்ரம் போ⁴ஜ்யம் ப்ரவர்த்தயேத் ।
மஹோபசாரவிதி⁴நா வ்ரு’ந்தா³பத்ரை:ஸிதாஸிதை: ॥ 36॥
ஸஹஸ்ரநாமமந்த்ரைஶ்ச பூஜயேத்ப்ரத்யஹம் வ்ரதீ ।
தத:ஸமாப்ய தத்ஸர்வமாசார்ய்யம் பரிதோஷயேத் ॥ 37॥

கா³யத்ர்யுபதே³ஶ:

க்³ராமம் க³ஜஹயம் கே³ஹம் கா³வோ வ்ரு’த்திஞ்ச ஸந்ததாம் ।
தா³ஸீதா³ஸத⁴நம் பூர்ணம் ராஜசிஹ்நாநி யாந்யபி ॥ 38॥
ஏதை: பூஜோபகரணை: ப்ரபூஜ்யாசார்யமீஶ்வரம் ।
ப்³ராஹ்மணாந் தோஷயேத்³ப⁴க்த்யா த⁴நதா⁴ந்யைரதா²பராந் ॥ 39॥
பூ⁴ஷணைரபி வாஸோபி: ⁴ ஸபத்நீகாந்ஸமர்சயேத் ।
மாநயேத்³விது³ஷோ விப்ராந் தாபஸாந் குலஜாநபி ॥ 40॥
கந்யா விவாஹயேத்தேஷாம்ரு’ணாநி பரிமோசயேத் ।
ஸப்⁴யேப்⁴யஶ்ச க்³ரு’ஹிப்⁴யஶ்ச நயம் த³த்³யாந்மதிம் ததா² ॥ 41॥
தீ³நாந்த⁴ப³தி⁴ராதி³ப்⁴யஶ்சாந்நம் வாஸோ யதா²யத²ம் ।
ப்ரஜாப்⁴ய: கரமோக்ஷம் ச குர்யாத்கிஞ்சித்³யதா²ரூசி ॥ 42॥
க³வாம் நிரோத⁴ம் பா⁴ரஞ்ச வாஹாநாம் ஸுக²யேஜ்ஜக³த் ।
ஸர்வாந் ஸுகே²ந ஸம்பந்நாந் வீக்ஷ்ய விப்ராம்ஶ்ச போ⁴ஜயேத் ॥ 43॥
க³வாம் ச யவஸம் த³த்³யாத்³ பா³லாந்ஸம்போ⁴ஜயேத்ஸ்த்ரிய: ।
தத:ஸாம்ராஜ்யஸல்லக்ஷ்ம்யா பூ⁴ஷிதோऽமாத்யப்⁴ரு’த்யகாந் ॥ 44॥
ஸ்வஸேநாமபி ஸந்தோஷ்ய ஆயாந்நிஜக்³ரு’ஹம் ந்ரு’ப: ।
தத்ர பூர்வஸ்தி²தாந் தே³வாந் கு³ரும் தோஷ்ய முதா³ந்விதம் ॥ 45॥
ஸ்வை:ஸர்வை:ஸஹ பு⁴ஞ்ஜீத ப்³ரஹ்மசர்யம் ததஸ்த்யஜேத் ।
ததஶ்ச ப்ரத்யஹம் யந்த்ரே மூர்தௌ தே³வம் ப்ரபூஜயேத் ॥ 46॥
யதா²லப்³தோ⁴பசாரைஶ்ச யதா²ஸமயஸம்பதா³ ।
ஏவம் க்ரு’த்வா மஹீபால: ப்ரஜாத⁴ர்மபராயண: ॥ 47॥
கோ³பயேத்³த⁴ர்மஶாஸ்த்ரேண ஹரிம் தத்³ராஷ்ட்ரமர்பயேத் ।
ஹிம்ஸாம் நிவர்த்தயேத்³ ராஷ்ட்ராந்மத்³யத்³யூதச்ச²லாதி³கம் ॥ 48॥
மத்³யமாம்ஸபு⁴ஜோ லோகாந் பாஷண்ட³பதிதாம்ஸ்த்யஜேத் ।
ஏவம் குர்வந்மஹீபால: ஜாயதே வாஸவோபம: ॥ 49॥
புத்ரவித்தாதி³ஸம்பந்நோ ஹ்யநுல்லங்கி⁴தஶாஸந: ।
நிராதங்கீ தீ³ர்க⁴ஜீவீ மஹிலாவல்லபோ⁴ யுவா ॥ 50॥
பரத்ர வாஸுதே³வஸ்ய ஸாரூப்யமபி க³ச்ச²தி ।
ஸ்வச்ச²ந்த³சாரீ லோகேऽஸ்மிந் ஸதை³வ ஹரிவல்லப: ⁴ ॥ 51॥

கா³யத்ர்யுபதே³ஶ:

இத்யேவம் ந்ரு’பதே: ப்ரோக்தோऽப்யந்யேஷாம் ஸ்வாநுரூபத: ।
ததா³சார: புரா ப்ரோக்தோ வ்ராத்யத⁴ர்மவிநிர்ணய: ॥ 52॥
ப⁴வேத³ச்யுதகோ³த்ரோ வா ப்³ரஹ்மசர்யம் ஸமாஶ்ரயேத் ।
பௌராணமாசமம் குர்யாந்மூலபீ³ஜைஶ்ச ஸம்ஹ்ரு’தி: ॥ 53॥
மார்ஜநம் ஸ்நாநமந்த்ரைஶ்ச கா³யத்ர்யார்க்⁴யம் ஜபம் ததா² ।
உபஸ்தா²ய ஹரிம் ஸூர்யம் கு³ருமக்³நிம் ஸமர்சயேத் ॥ 54॥
ஹரிம் ஸம்பூஜயேந்நித்யம் தச்சிஹ்நை:ஸமலங்க்ரு’த: ।
பி⁴க்ஷாஶநோ விரக்தோ வா ஏவம் வர்த்தேத வா வநீ ॥ 55॥
வநமேவாஶ்ரயேத்³தீ⁴மாந்தபீ ஹரிபராயண: ।
ப⁴ஜேத்³யதீ வா ஶ்ரீநாத²ம் ப⁴ஜம்ஸ்தீர்தா²நி ஸஞ்சரந் ॥ 56॥
வத³ந் பா⁴க³வதம் ஶாஸ்த்ரம் விஜிதாத்மா த்ரித³ண்ட³ப்⁴ரு’த் ।
குர்யாத்³ப⁴க்திம் ஹரே ரம்யாம் தேந ஸித்³த்⁴யதி ஸத்வரம் ॥ 57॥
அத² தீ³நதரஸ்யாபி உபாயம் வோ வதா³மி போ:⁴ ।
ஸ்நாத: ஶுத்³த: ⁴ ஶுத்³தி⁴மந்தம் ஸோபாயநகரோ கு³ரும் ॥ 58॥
விஜ்ஞாபயேத் ஶ்ரீப⁴க³வந் தீ³நோத்³தா⁴ரபராயண ।
நி:ஸாத⁴நம் குக்ரு’திநம் மக்³நம் ஸம்ஸாரவாரிதௌ⁴ ॥ 59॥
ப்ரபந்நம் ஶ்ரீமத: பாத³பத்³மயோ: க்ரு’பயா கு³ரௌ ।
ஸமுத்³த⁴ர மஹாக்லேஶாந்முக்திமார்க³ம் ப்ரத³ர்ஶய ॥ 60

தவாஸ்மி கருணாபூர்ண இத்யுக்தோऽஸௌ வதே³த³மும் ।
ஹரிரேவ ஜக³த்ஸர்வம் ஹரிணா நிர்மிதம் ஜக³த் ॥ 61॥
ந ஹரே: பரமம் சாந்யத்³வஸ்துபூ⁴தம் ஸநாதநம் ।
ஹரே:ஸிஸ்ரு’க்ஷயா ரந்தும் ஜக³ஜ்ஜாதம் ததோ ப⁴வாந் ॥ 62॥
யஸ்யாம்ஶ: தஸ்ய ஶரணம் க்³ரு’ஹாண ஜக³தீ³ஶிது: ।
ப⁴ஜஸ்வ ப⁴க்திஸம்யுக்தஸ்தத:ஸித்⁴யஸி ஸத்வரம் ॥ 63॥
இத்யுக்த்வாத² மஹாமந்த்ரம் த³த்³யாத³ஷ்டாக்ஷரம் ஹரே: ।
ஶ்ரீமந்நாராயணஸ்யைவ ப்ரபந்நஶரணம் ஜந: ॥ 64॥
ஶ‍்ரு’ண்வந் க்³ரு’ணந் கு³ணாந் விஷ்ணோ: பரிமுச்யதி ஸம்வ்ரு’தே: ।

கா³யத்ர்யுபதே³ஶ:

நாநாஜந்மக்ரு’தை: புண்யை:ஸாத்த்விகாநாம் ஹரௌ ப⁴வேத் ॥ 65॥
ப⁴க்திஸ்தத்³வாஸநாபீ³ஜமஹாமந்த்ரே மஹோத³யே ।
இமம் ப்ராப்ய மஹாமந்த்ரம் ப்ராப்தவ்யம் ந பரம் ப⁴வேத் ॥ 66॥
பீத்வாऽம்ரு’தம் யதா² லோகே பேயம் ஶிஷ்யதி நாபரம் ।
ஏதச்ச்²ரவணமாத்ரேண ஸாக்ஷாந்நாராயணோ ப⁴வேத் ।
ப³ஹுநோக்தேந கிமிஹ இத³ம் கு³ப்தம் ஸுரேஷ்வபி ॥ 67॥
இதி ஶ்ரீஶாண்டி³ல்யஸம்ஹிதாயாம் பஞ்சமே ப⁴க்திக²ண்டே³

ஏகோநவிம்ஶோऽத்⁴யாயே கா³யத்ர்யுபதே³ஶ:ஸம்பூர்ண: ।

